
GOUVÈNÈ CUOMO ANONSE YON SIBVANSYON FEDERAL $6,7 MILYON POU EDE ETIDYAN KI GEN TI 

REVNI RANTRE NAN KOLÈJ  

 

Gouvènè Andrew M. Cuomo te anonse jodi a yon sibvansyon federal $6,7 milyon, College Access 

Challenge Grant (CACG), yo bay Eta New York pou ogmante kantite etidyan ki gen ti revni enskri eki fini 

kolèj yo atravè Eta a.  

 

“Eta New York kontinye ap bay kou patikilye ak asistans enpòtan pou ede elèv ki gen ti revni rantre nan 

kolèj epi devlope plis opòtinite pou avni yo,” te deklare Gouvènè Cuomo. “Sou senk ane ki sot pase yo, 

finansman sa ede garanti rèv edikasyon siperyè a alapòte  tout etidyan New York, epi mwen remèsye 

patnè nou yo nan gouvenman federal la pou envestisman enpòtan sa yo fè nan etidyan ak fanmi nou 

yo.” 

 

Se senkyèm sibvansyon CACG federal New York  Depatman Edikasyon Etazini bay sou yon baz konpetitif. 

New York State Higher Education Services Corporation (HESC), ki te genyen konpetisyon pou kat 

sibvansyon CACG federal anvan sa pou yon total $29 milyon, pral yon lòt fwa ankò jere nouvo 

sibvansyon an. Nan de dènye ane akademik yo, finansman yo te founi sèvis bay plis pase 124.000 

Nouyòkè. 

 

“Li enpòtan pou nou kreye opòtinite edikasyon siperyè pou pèmèt tout timoun konnen kolèj kòm yon 

posiblite ki alapòte yo” te deklare Elsa Magee, Prezidan Enterimè HESC. “Nouvo finansman CACG sa pral 

pèmèt HESC kontinye ofri sèvis anfavè moun ki gen ti revni, ki pa ase reprezante epi/oubyen etidyan ki 

anba risk nan kominote iben ak riral.” 

 

Sèvis ki finans atravè pwogram CACG New York gen enpak dirèk sou etidyan ki tradisyonèlman ak 

istorikman pa ase reprezante sou kanpis kolèj ak inivèsite. Gen etid ki jwenn gwoup sa – ansyen jèn ki te 

plase nan fanmi dakèy – gen yon to gradyasyon kolèj 2-5 pousan sèlman. Depi lane 2010, New York 

State Office of Children and Family Services’ CACG-funded Youth Ambassador Program ap travay pou 

amelyore to elèv ki ale nan kolèj pami jèn yo pran anchaj nan Eta a. Jèn anbasadè, tout ansyen jèn ki te 

plase nan fanmi dakèy eki nan kolèj oubyen ki fini kolèj jounen jodi a, chwazi pou yo reprezante youn 

nan 6 rejyon atravè eta a epi founi sèvis kominotè ak gid bay jèn yo pran anchaj pou kounye a pou ede 

yo kraze baryè ki anpeche yo fini etid yo ak siksè. 

“Travay mwen kòm jèn ambasadè ede m nan devlopman pèsonèl mwen epi ban mwen opòtinite pou m 

atenn plizyè santèn lòt jèn, tankou mwen, ki kwè nan kapasite yo pou simonte pwoblèm yo rankonre 

oubyen pral rankontre pandan y ap vanse nan lavi yo,” te deklare Raven Profit, yon Jèn Ambasadè pou 

rejyon Albany epi yon senyò nan University at Albany. 

 

Menm jan ak sibvansyon CACG ki te bay anvan sa sou senk lane ki sot pase yo, HESC pral kontinye 

distribiye anpil nan lajan sibvansyon yo atravè yon pwosesis konpetisyon nan tout eta a pou lekòl, ajans 

ki pap fè lajan, ak òganizasyon kominotè ki travay direktèman ak popilasyon ki anba risk ak popilasyon ki 

toujou mal desèvi. 

 

HESC pral asosye ak òganis ki ofri strateji ak aktivite entèvansyon konplè ak kowòdone kap gen ladan yo: 

 

• Sèvis ki konsantre sou aksè, sèvis akademik, retansyon ak re- enskripsyon nan popilasyon riske yo ki 

deja deyò sistèm edikasyon P-12 la; 

• Founi gid, titè ak sèvis koreksyon pou elèv lekòl segondè ki gen ti revni; 

• Fè sansibilizasyon sou egzijans admisyon kolèj, depans kolèj, eske kolèj la bon mache, ak yon 

konpreyansyon èd federal, Eta, ak enstitisyonèl ki disponib; 

• Èd sible ak dirèk pou etidyan ak fanmi ki gen ti revni lè y ap ranpli aplikasyon pou èd federal la, FAFSA; 

epi 

• Founi devlopman pwofesyonèl pou konseye lekòl elemantè ak segondè, konseye nan zafè admisyon ak 

pwofesyonèl èd finansye pou ede yo reponn pi byen bezwen edikasyon etidyan ak fanmi ki 

tradisyonèlman pa ase reprezante. 

 

Antanke yon lidè nasyonal pou edikasyon siperyè, New York se premye destinasyon pou etidyan premye 

ane atravè nasyon an epi founi chak ane $1 milya sibvansyon ki nesesè yo atravè Tuition Assistance 

Program eta a.  

 

Ou ka jwenn enfòmasyon sou moun ki te benefisye sousibvansyon CACG ak pwojè yo sou sitwèb HESC a 

sou HESC.ny.gov. 

